
Agradezo a Catedra Iberoamericana e a Deputacion de Pontevedra o privilexio de
poder aportar algo de luz sobre unha figura de tanto interese histérico como Maria
Araiijo Martinez, sobre quen existen algunhas pistas, mais podo asegurar que esta
por escribir a stia historia. Muller cunha innegable paix6n por intervir no
acontecer do tempo que lle tocou vivir, rachou co rol mis6xino que nos marcaba
como seres destinadas a habitar os interiores, non expostas a luz, no agocho do
fogar e sempre en terreos secundarios. Tendo en conta que case naceu co século e
morreu cando chegaba ao final, os seus feitos 1évanos a re visitar situacions que
foron comiins para as nosas antepasadas, nun tempo no que as mulleres “saiamos
do armario patriarcal” para crear novos modelos de incorporacion e intervenciéon

no espazo publico.

O propio alcume de Guerrilleira co que é lembrada Maria Aradjo sitiianos nun caso
pouco frecuente dunha protagonista nun eido tan masculinizado coma o dos
conflitos bélicos. As nosas guerrilleiras foron tidas en conta como acomparnantes,

auxiliares, amantes, apoio, de homes que loitaron contra a ditadura franquista.



Mulleres que foron castigadas dobremente: pola stia adscricion politica e por
deixar o papel de rainas do fogar, case sempre consideradas “indecentes” no
sentido que todas entendemos axifia. Igual aconteceu coas milicianas que
participaron na guerra. Ocupar o espazo publico, e mais sendo este o politico, foi

duramente censurado, e xa sabemos o que quero dicir.

Velaqui, en cambio, a unha figura feminina que andou por todos eses carreiros
facendo guerrilla urbana, loita sindical, activismo vecinal, militancia politica -e
mesmo dirixencia de alto nivel- todo cun xeito afoutado, perspicaz, e propio
dunha cabeza moi ben amoblada e un caracter indéomito cunha capacidade idonea
para o liderado. Pensemos que Maria Aratjo viviu en primeira lina
acontecementos historicos da maior importancia como o nacemento da republica
independente de Cuba no primeiro cuarto do século pasado, o cambio de réxime
que supuxo a segunda republica para Espana e o consecuente golpe de estado que
situou ao noso pais no eixo fascista na segunda metade, ou a revolucién cubana
que supuxo un escenario inico para a guerra fria e que marcou o terceiro cuarto
dun século XX que foi tamén a transicion cara a este segundo milenio no que
agora estamos. Falamos do século da incorporacion masiva das mulleres ao
traballo industrial, as loitas sindicais, as conquistas feministas, a toma do poder
politico e social, aos movementos sociais e a grandes transformacions nas que

esta pontevedresa deixou pegada.

Maria Arauxo Martinez naceu o 28 de outubro de 1904 en Carril. O seu pai, Anxo
Araujo, era pescador, e a sua nai, Emilia Martinez, mariscaba como era habitual
para axudar ao sustento familiar. En 19006, cando tifia dous anos, a familia emigrou
a Habana onde se asentaron no barrio de pescadores de Casablanca, no municipio
de Regla, situado ao leste da entrada da bahia de La Habana. Da sta nenez e
mocidade en Cuba hai moi pouca informacion. Sabemos que foi escolarizada nun
convento e dado que en Casablanca estaba o Convento de Nuestra Sefniora de Belén
€ probable que fose ali onde estudara. Con 16 anos, casou cun marineiro galego
orixinario de Mugardos, tamén asentado en Casablanca, sobre o que non hai
acordo nas escasas publicacions que falan da nosa guerrilleira a respecto do seu

nome; de apelido Carcafio, nalgtins casos chamanlle Angel e noutras Sebastian.



Vou optar polo primeiro dado que é o que consta na documentacion aportada por

Xosé Neira Vilas de declaracions da propia Maria.

O encontro desta parella vai ser determinante no percorrido vital de ambos que
foron da man na loita sindical e politica. Logo de casaren seguiron vivindo no
mesmo barrio do municipio de Regla. Xosé Neira Vilas no seu famoso traballo
Galegos no golfo de México relata que ali adoitaban enrolarse os inmigrantes
chegados de Galicia para traballar no mar. Conta tamén como estes traballadores,
no seu tempo libre, facian teatro, practicaban boxeo e mantinan xuntanzas
clandestinas para fundar o que foi o primeiro sindicato de pesca do pais. Este
enclave pesqueiro fixose conecido coma “o Peixifio”, nucleo de pescadores e
patrons dos viveiros que faenaban desde a bahia habaneira até as costas de
Yucatan, Campeche e Florida, precursores da pesca de altura, mestres dunha nova
xeracion de homes da mar cubanos que eran quen de comunicarse nun xeito de

koiné laboral coa terminoloxia galega.

Na biografia da vida en Cuba do activista da Liga Comunista Revolucionaria, o
sindicalista ourensan Manuel Porto Dapena, que recolle Lois Pérez Leira na sta
obra Cuba, los gallegos y el Che definese este enclave coma o barrio proletario da
bahia da Habana, cuxas actividades mais importantes vinculadas ao mar eran a
construcion naval e as actividades portuarias que daban traballo a obreiros
maritimos e pescadores maioritariamente, galegos, que falaban decote da
Revolucion Rusa, o comunismo, cuestions sindicais, 0 anarquismo, o trotskismo,
e afirma que “por aquel tempo vivian en Casablanca todos os viveiristas do porto da

Habana, e 0 que non era comunista era anarquista, e case todos eran galegos™.

No seu estudo sobre Cadenas migratorias locales, nichos laborales y empresariales
en el colectivo gallego de Cuba: 1899-1959, José Antonio Vidal Rodriguez
lémbranos que foron paisanos de Anxo, pescadores da flota do Golfo orixinarios
de Mugardos, quen crearon en 1909 a Sociedade de instrucion Union Mugardesa.
O home de Maria estaba, con certeza, vinculado a un sector afeito a loita sindical

e politica que deixou unha forte pegada na historia da nosa migracion a Cuba.

Na década dos 20 as ideas marxistas e 0 comunismo comezaban a penetrar no

movemento obreiro cubano. Carcano entra, daquela, no Partido Comunista. 05:05



0618 Probablemente o fixo acompanado pola stia companeira Maria, mais diso
non atopei constancia documental. Si consta, en cambio, que ambos mantinan
unha relacion estreita cun dos fundadores deste partido, Julio Antonio Mella. Esa
parece ser a via loxica pola que Maria Aratjo chega a politica interesandose pola
loita de clases a través da actividade sindical e politica do seu marido ata chegar a
comprometerse cunha militancia partidaria. Coa chegada ao poder do presidente
Gerardo Machado -que pasou a historia de Cuba coma un ditador- estas
actividades fixéronse extremadamente perigosas. Aquela etapa, coniecida coma “o
Machadato”, caracterizouse por unha dura represion contra os comunistas e

dirixentes sindicais.
Comunista, feminista e relevante dirixente sindical en Vigo

O matrimonio Carcano-Arauxo tivo en Cuba un fillo, Sebastian, e unha filla,
Antonia. Con eles Maria regresa a Galicia en 1927 e se estableceron en Vigo. A
cidade, logo da anexion do veciino municipio de Bouzas en 1904, convertérase nun
importante foco de expansion para as industrias vencelladas ao mar. Anxo
reunese coa familia cinco anos despois, en 1932. A Segunda republica fora
proclamada un ano antes da reunificacion familiar, abrindo esperanzas para o
futuro que desexaban para si e a siia descendencia. Eran tempos de moita ilusion

para as esquerdas que vivian unha xeira de crecemento.

A sua chegada, Anxo enrolouse nun barco de pesca, mentres que Maria seguiu co
seu traballo como operaria industrial na fabrica de Conservas Albo especializada
na producion de anchoas. Albo foi unha das marcas mais importantes daquel
tempo, creadora do que chamaron “a auténtica conserva appetizada (€ dicir, para
entremeés) que supuxo daquela un desenvolvemento notable da producion dunha
empresa que e chegou a ter ata once factorias nos litorais do Cantabrico e
Atlantico. A fabrica principal de Albo instalase en Vigo en 1929 situando ali as

oficinas centrais e a administracion da orixinal de Santonia, creada en 1869.

Maria fora nomeada encargada e axina foi elixida delegada sindical e dirixente
destacada da Union de los Trabajadores de las Fabricas de Conservas de la Ria de
Vigo, que reunia a vinte cinco mil persoas. Maria loitou pola igualdade do salario

feminino enfrontandose cos armadores que pagaban baixos salarios as mulleres



en Vigo. Ela mesma contoulle a Xosé Neira Vilas na entrevista que lle fai para
Guerrilleiros que «Anxo era secretario xeral do sindicato de marineiros de Vigo, e a
min, na fabrica de conservas, tamén me elixiron delegada sindical e comecei a expor
necesidades, dereitos: alacenas ou armarios individuais para gardar a roupa,
garderias para os nenos, atencion as embarazadas.. Ali traballaban
fundamentalmente mulleres. E o dono da empresa tratou de despedirme. Fixo todo

0 que puido, pero a oposicion das mirias comparneiras impediullo”.

Dionisio Pereira na stia obra Loita de clases e represion franquista no mar 1864-
1939 cita en varias ocasions a Maria Araudjo polo seu relevante labor sindicalista

que transcribo deseguido:

“Malia o devandito, militantes como Basilisa Alvarez, Antonia Pardo e Maria Bello,
nas empacadoras herculinas; a viguesa Benigna Martin, veterana presidenta da
08:20 10:00 Seccion de Empacadoras y Manipuladoras de Pescado do SIP (Sindicato
de Industrias Pesqueras) de Vigo-Bouzas, a carifiense Sara Mandid, moi coriecida
entre as pescantinas daquela vila; a atadora de Cangas, Dolores Blanco; a sua
comparnieira de oficio Ramona Ferrer, de Mugardos, e a dirixente da referida Union
de los Trabajadores de las Fdbricas de Conservas de la Ria de Vigo, a carrilefia
retornada no ano 1927 de Cuba e afincada en Vigo, Maria Araujo Martinez, estas
duas ultimas vencelladas ao Partido Comunista, foron alicerces dos seus respectivos
sindicatos e comezaban a ser coniecidas no devalo da Republica; por iso, sufriron
represalias. Interpretada dende un punto de vista cualitativo, a conflitividade das
mulleres integradas nos Sindicatos da Confederacion durante a Republica, entre as
que se atopaban as devanditas traballadoras do mar, tivo mdis ben uns trazos
defensivos, pois, fora das peticions de subas nos xornais, estivo vinculada sobre todo
a despedimentos previos;, malos tratos ou vexacions por parte de patrons,
encargados e capataces; esixencia de reconiecemento sindical; cumprimento da
lexislacion laboral vixente. Non obstante, no medio das proclamas propagandisticas
do asistencialismo propiciado polos donos das fabricas de conservas, exemplarizado
na obra social de algunhas empresas do Grove, albiscamos un chisco da singradura
clandestina de Maria Araujo, integrante destacada do PCE e unha das lideres da
Union de los Trabajadores de las Fdbricas de Conservas de la Ria de Vigo: axexada

polos franquistas xunto co seu home, o tamén comunista Sebastidn Carcano, pasou



d clandestinidade e a colaborar cun grupo de fuxidos que comezou a realizar accions
armadas nos arredores de Redondela; logo, en 1943, caeu nas mans da policia e
pasou un ano na cadea coa sua filla pequena até que puido ser repatriada a Cuba, o

seu pais de adopcion, do que non regresou mdis (.../...)

Esta referencia de Dionisio Pereiro devolvenos a outra faceta da actividade publica
de Maria Araujo, a politica, pois alén da loita sindical comeza a militar no Partido
Comunista de Espaia e declarou nalgunha das entrevistas que se conservan dela
que naquel tempo puido aplicar en Vigo “todo o que aprendera en Cuba sobre a

loita social e sindical”.

(Abro paréntese para lembrar que Cuba era, daquela, o pais cos primeiros e
maiores logros feministas en Ameérica Latina, cun potente movemento sufraxista
desde 1912 con activas asociacions e federacions de mulleres, a aprobacion das leis
do divorcio e a patria potestade, os primeiros congresos nacionais de mulleres en
1923 e 1925, a radicalizacion do movemento feminista baixo a ditadura de Gerardo
Machado entre 1928 e 1933 e a aprobacion do sufraxio feminino en 1934 baixo o
goberno revolucionario presidido por Ramoén Grau de San Martin. Temos noticia
de activistas galegas neste campo como a mindoniense Andrea Lopez Chao, 1330
firme seguidora de Concepcion Arenal, Rosalia de Castro e Emilia Pardo Bazan,
directora do plantel de ensino Concepcion Arenal do Centro Galego da Habana,
muller afoutada e precursora que creou en 1912 a entidade Solidariedade
Pontevedresa, en 1917 a asociacion Hijas de Galicia, e en 1924 o Hospital do mesmo
nome para atender as galegas desamparadas e traficadas para o comercio sexual
polos seus propios compatriotas. Por certo, 0 ano proximo faran cen anos dun
famoso discurso feminista e rompedor para a época de Andrea Lopez Chao no
Primeiro congreso de mulleres de Cuba, que foi o primeiro de toda América Latina
e que se inaugurou no Centro Galego, pero esa € outra historia que me apaixona,
naque levo anos de investigacion e sobre a que outro dia, se queredes, poderiamos
falar. Digoo por aquilo de Solidariedade Pontevedresa, que ten moita miga... E

pecho paréntese).

Da militancia politica a guerrilla anti franquista



En 1935 Maria e Anxo tefen a sua ultima filla Dora. Eran anos de ilusion. A
formacion da Fronte Popular abria a posibilidade de arrebatarlle o goberno a
dereita, mentres en Galicia no 36 o referendo do Estatuto daba un contundente

apoio a proposta autonomista.

Diciamos que Maria, alén da loita sindical, entrou de cheo na loita politica. Ainda
que daquela o partido maioritario da esquerda era o PSOE, os comunistas
empezaban a ter certa influencia no movemento obreiro. Ambos 0os membros da
parella mantiveron a stia proximidade ideoldxica co comunismo e figuran entre
os membros do grupo que o Partido Comunista de Espana formou en Vigo no que
tamén estiveron outros dirixentes como Agustin Leira Fernandez, xulgado por
auxilio a rebelion co resultado de sentenza a prision 12 anos, e Xosé Goémez
Gayoso, secretario politico do partido en Vigo que traballou con lideres galegos de

alcance estatal naquela etapa como Enrique Lister ou Santiago Alvarez.

Sobre esta etapa, cito, case literalmente, a Lois Pérez Leira, neto do citado Agustin,
companeiro de loita de Maria, cando conta na sua obra xa mencionada Cuba, los
gallegos y el Che que “durante a stua activa militancia, Maria coriece d Pasionaria
nun congreso celebrado en Madrid en 1935. Tamén a tratou en Paris nun congreso
antifascista. Cando Dolores Ibarruri visita Vigo durante a campana da Fronte
Popular, Maria Araujo e Agustin Leira son os encargados de acompanala na sua

estadia na cidade, que conclue cun combativo mitin celebrado no campo de Barreiro.

Manifestacion a prol da Fronte Popular en Vigo

Sobre as consecuencias do golpe franquista contra a Republica, Pérez Leira relata

como “En Vigo os traballadores mobilizanse contra o golpe, concentrandose na



Porta do Sol. Ali as mulleres traballadoras da conserva enfrontanse coas tropas
rebeldes. Maria Aratuijo, Flora de Deus e outras companieiras increpan aos soldados
con berros de: «covardes! Disparade contra o pobo indefenso, disparade contra nos!
Covardes...». Mentres, abren as blusas e golpean coas mans o peito. Os militares
«valentes» responderon con balas, mentres a multitude indefensa corria polas ruas
buscando refuxio. Aquel dia os traballadores se parapetaron no Calvario, a «Rusia
Pequena». Homes e mulleres con escopetas de caza tentaron durante dous dias
defender a cidade das tropas asasinas. A loita era desigual e os golpistas logran

tomar militarmente a cidade.

O paso a clandestinidade do matrimonio Carcano-Aratjo é contado por Pérez
Leira citando palabras da propia Maria: «Aquilo foi espantoso. Estabamos cara a
cara coa realidade mais violenta do fascismo. Carcanio e eu pasamos a
clandestinidade... Ao principio fomonos ao monte. Organizamos un grupo de
«fuxidos» que se internaban nunha zona montanosa de Redondela». Maria
colaboraba como ligazon da guerrilla co alcume de «Emilia», nome, por certo, da

stia nai.

Co paso dos meses e a espera de que a guerra se decidise polo bando Republicano,
Maria e Anxo retornan a cidade onde se esconden na casa duns amigos que lles
dan habitacion e alimentos. Anxo tenta en varias oportunidades sair da zona
franquista para ir pelexar xunto aos leais e consegue cruzar a fronteira con Francia
pero ali é detido e confinado no campo de concentracion de Argeles-sur-mer nos
Pirineos orientais. Coa axuda do Consulado de Cuba en Francia consegue sair
cunha identidade cubana falsa, regresao novamente a Vigo. Pouco despois é
detido novamente e enviado a traballos forzados durante dous anos. As malas
condicions de traballo afectaron a stia saude tendo que intervir o Consul de Cuba,
que solicita a sualiberdade por cuestions humanitarias, conseguindo «repatrialo»
de Lisboa a Cuba.

Anxo e Maria sofriron persecucion e cadea, como outras familias represaliadas
polo seu traballo sindical ou politico: os Fraiz, Moreda, Bilbatua, Flora de Dios ou
Agustin Leira. Logo da marcha do seu home, Maria seguiu agochada anque de vez

en cando via os seus fillos, que eran atendidos por persoas de confianza. Maria



reconiecia a sua participacion en emboscadas e accions de sabotaxe: «Nunha
ocasion quedei no monte varios dias, aprendin a disparar, fixen longas caminadas,
tomei parte en duas emboscadas..». Debido a sta colaboracion co grupo
guerrilleiro de Redondela, detériena un dia cando voltaba do monte, e fica na

cadea levando canda ela a sta filla Dora, unha bebé que nacera en 1935.

Desta etapa da vida de Maria na guerrilla en Vigo e nos seus arredores falase na
revista de historia Mazarelos (5) no traballo As guerrilleiras anti-franquistas
galegas, asinado por Maria Nunez Cobas o 29/10/2019, no que Maria Araudjo é
citada, expresamente, como exemplo de guerrilleira naquel “tempo de terror
durante os anos da guerra, a posguerra e a ditadura pola violencia, os
fusilamentos, as mulleres violadas e os enterros en cunetas, os cales, ainda hoxe
en dia e en moitos casos, permanecen no esquecemento colectivo. Eran mulleres
que mediante redes conformaban a guerrilla chamada “do chan” ou “da
montana”, segundo onde actuasen. Obviamente, apoiar a guerrilla foi un delito
moi grave que via nas guerrilleiras a abertas opositoras ao réxime e merecentes
dunha durisima represion, as veces s6 por teren algin grao de parentesco cos
contrarios aos golpistas. O réxime perseguiunas por seren opositoras e por seren
mulleres”. Nesta mesma publicacion, a historiadora Ana Cabana fala de Maria
Araijo como unha muller sobranceira entre as “que arriscaron a vida exercendo
de ligaz6n destas redes. Algunhas empezaron a apoiar a guerrilla de montana
debido aos vinculos xa mencionados e sen ser politizadas previamente,
simplemente por solidariedade; mentres outras formaban parte sendo
conscientes do seu papel e impulsadas por unha clara ideoloxia, como é o caso de

Enriqueta Otero ou Maria Aratjo*“.

Efectivamente, Maria colaborou intensamente coa guerrilla, ben como apoio, ben
con accions directas. Despois da captura de Anxo, o seu paso por Francia e Lisboa
camino de Cuba, a policia e os falanxistas biscana sen descanso. Sobre esta etapa
da vida de Maria Araajo atopamos unhas declaracions desta filla, Dora Carcaino,
realizadas ao Faro de Vigo en 2009 que, polo seu interese como testemuno, recollo

da informacioén do xornal:



«O consul cubano axudou a que saira da cadea pero tamén lle dixo que non podia
garantir a sua vida. Recomendoulle que marchara e asi o fixo. Utilizou os papeis
dunha irmd cubana e salvou a vida. Estivo escondida e era moi habil en burlar a
vixilancia. Ia de casa en casa, vestida de alded, para despistar. Un dia os meus
irmans seguirona e esa foi a pista para atopala e detela. Eu era moi pequena e non
terio imaxes da mina estancia en prision con ela. Si me acordo, xa fora do cdrcere,
que me coidaba unha vellifia cega. lamos visitar a mamad e, entre reixas, diciame:
Trangquila filla, pronto imos estar xuntas. Portarvos ben, hai que ser boas nesta vida.
Lémbroo con tristeza pero sen angustia; as suas palabras tranquilizabannos»,
explica Dora. O consul de Cuba en Vigo, Luis Bas Molina, axudouna a sair de prision

e, con documentacion falsa, regresar a Cuba, en 1944”.

Dora louba, na devandita reportaxe, a solidariedade das compaiieiras de traballo
despedidas da fabrica de conservas Albo tan s6 por cantar «A Internacional» no
seu posto de traballo. “As amigas de mama: as conserveiras e traballadoras do porto
foron moi solidarias. Acordome perfectamente. Cando marchamos, despedironnos
no porto de Vigo con panos brancos, chorando. Eu tifia nove anos. Regaldronme a
mina primeira boneca, uns zapatos novos porque eu anda ba con zocas e un abrigo.
Quedoume gravado para sempre. Non era moi consciente, pero elas si sabian que
non nos volverian ver (../..) A miia nai non soportaba as inxustizas. Era unha
loitadora nata. Defendia sempre aos que sufrian, daba igual, homes ou mulleres.
Viviu para facer fronte a discriminacion do ser humano». Nesta entrevista, Dora

insinta que alguns familiares de Maria poden estar residindo en Porrifio.

Volvendo ao relato de Lois Pérez Leira constatamos que “A situacion de Maria e a
sua familia era moi dificil. Estaba moi controlada pola policia, sobrevivindo da
venda na rua de peixe que ia buscar todos os dias ao Berbés. Ao pouco tempo
chéganlle os billetes que lle manda o seu marido desde Cuba. En 1944 Maria quedou
en liberdade, grazas ds xestions do consul cubano, e inmediatamente saiu para
Cuba coas suas duas fillas (o fillo embarcara de polison e xa estaba na Habana co
seu pai), no vapor Marqués de Comillas onde viaxaban outros galegos exiliados entre
o0s que estaba a familia do Doutor Comesana, en quen se inspirou Manuel Rivas no

seu libro O Lapis do Carpinteiro.



PASAXE DO VAPOR MARQUéS DE COMILLAS (1944). . PECHAR X
Na primeira lifia aparece Marfa Aratjo, o matrimonio

Comesafia e a nena Dora Carcafio Aratjo

Fonte: Neira Vilas, Xosé: Guerrilleiros, Ediciés do

Castro, 1992

De guerrilleira en Galicia a miliciana en Cuba

Xa en Cuba, Anxo e Maria volven militar no Partido Comunista Cubano que vina
de pasar a denominarse Partido Socialista Popular. Segundo Luis Pérez Leira,
ambos chegan a participar coa guerrilla castrista no movemento 26 de xullo, mais

sO é neste autor que atopei esta aseveracion.

Atopamos a Maria Aratjo mencionada -indirectamente a través da implicacion da
sua filla Dora- no movemento revolucionario na investigacion de Uxio Breogan
Diéguez titulada Nacionalismo galego, desarticulacion, resistencia e
rearticulacion 1936- 1975 publicada en 2014. Asegura que “0 movemento patriotico
de esquerdas que dera lugar a caida do ditador Batista, tivo unha importante
repercusion entre un grupo de galegos que estaban en Cuba naquela época e que
fixeron parte do Movemento 26 de Xullo coma os propios Fidel e Raul Castro, de orixe
luguesa, o marinense Frank Pais, os mozos Manuel, Faustino e Xosé Diaz, da Poboa
de Brollon, ou 0 médico natural da Pastoriza Oscar Ferndndez Mel, integrantes todos
da guerrilla de Ernesto Ché Guevara en Sierra Maestra. Tamén estaban os irmadns
Diaz, Manuel Pinieiro “Barbaroja” ou a pontevedresa Dora Carcano Araujo, filla da

comunista guerrilleira antifranquista Maria Aratjo Martinez.



Si esta contrastado que ao seu regreso a Cuba Maria viaxou por varias cidades e
localidades para recadar axuda para o pobo espanol, facendo campana contra a
ditadura franquista. Participou en actos xunto a lideres comunistas, sindicalistas
e intelectuais, e en 1948, cando se creou a Union de Mujeres Espariolas foi a sua

vicepresidenta.

Obviamente, Maria Aratjo implicouse naloita contra Batista dun xeito ainda mais
activo e poniéndose en perigo continuamente escondendo armas e combatentes,
vendendo bonos do Movemento 26 de Xullo, espallando propaganda, instruindo
traballadores nas seccions sindicais, e propiciando contactos. A partir do triunfo
revolucionario de 1959 incorporouse de cheo a multiples tarefas. Entre elas,
percorrendo toda a illa na Campana nacional de alfabetizacion, fundando o
primeiro Comité de Defensa da Revolucion, asistindo regularmente aos traballos
voluntarios de fin de semana no campo e nas fabricas, recibindo preparacion
militar para defender ao goberno revolucionario, alistandose nas milicias
populares, e seguindo os cursos de preparacion combativa e de defensa civil.
Tamén colaborou coa Seguridade do Estado en tarefas de contra-intelixencia e a
sta implicacion foi decisiva, nada menos, que para neutralizar un dos plans
terroristas destinado a atentar contra a vida de Fidel Castro. Cando a invasion
estadounidense de Playa Giron, en 1961, Maria saiu a raa cun fusil e neutralizou
unha ofensiva contra a revolucion detendo persoalmente, como medida
preventiva, a mais de douscentos elementos sospeitosos, integrantes de grupos
contrarrevolucionarios moi activos naqueles dias, metendo a todos os opositores

nun circulo social. Despois de ter todo controlado, deixounos libres.

Asi o confirma a sua filla Dora Carcano nunha entrevista concedida a Carme Vidal,
publicada no xornal A nosa terra no ano 2000 onde indica que ao regreso a Cuba
“en Casablanca, onde fomos vivir, Maria era moi dindamica nas milicias
revolucionarias, tina recorfiecemento, e de feito cando a ditadura batistiana
intentaron detela en varias ocasions pero foi protexida polos propios vecifios do
barrio. A dedicacion de Maria era total para o partido, que se reunia na casa, e ao
proceso revolucionario. Participou en manifestacions contra Batista, e nos xuizos
cando prendian a revolucionarios, vendia bonos, recollia sinaturas, era unha

activista apaixonada...” A propia Maria dixera que “loitara en Cuba desde moi nova,



loitara logo na Galiza e na derradeira ganou Franco, e volver a Cuba, loitar e

triunfar fixo que sentira a sua vida enteiramente xustificada.”

»

GALIZA

3 DE FESEERO DE 2000

Marla, l& guertilers, fol con-
decorada por Fidel Castro coa
arde Ana Betancourt, méxima
distincidn para quen fora (oita-
dora até o fin. Tirar do fio da

que Xosé Neira Vi-
an -
fica atoparse cunha biografia
combativa que comeza nas
reivindicacions laborais para
a3 mulleres das fdbricas de
conservas de Vigo nos ancs
trinta o romata co seu Inque-
brantdbel compramiso coa re-
volucién cubana. Carca-
fio, a sua fila, conviviu con afa
na militéncia comunista e, na

polo fascismo.

A lembranza Iniclal vai pi
aqueles primeiros zapatos ¢ a
nova boneca que a

Félanos da sua nai, Maria ‘la guerrillera’
Dora Carcano

‘Continuou en Cuba a loita
que comezara na Galiza'

> CARME VIDAL

CANDO PARTIU PARA CUBA, CON & ANOS, AS AMIGAS DA NAI REGALARONLLE 08 SEUS PRIMEIROS ZAPA-

TOS. DORA CARCARO MARCHA DE CATIVA COA SUA NAL, MARIA ARAUXD, SINDICALISTA NAS CONSERVE-

N 920 - ANO XXM

repite a filla: "Loitel en Cuba
desds moi nova; loitel lego na
Gakza, ¢ na dermadeira gafou
Franco, e volver a Cuba, loitar
o triunfar, @ que o triunfo se
convirta neste proceso radical
que & un exemplo para Amdri-
©3 ® para 0 mundo & o melior
prémio, o galarddn mais queri-
do. E por elo sinto a mifia vida
enteiraments xustificada”

Mulleres

© participocién politice
“Maria delendia que as mulle-
s tAan que ser inde

1es, que deran un paso a frante
diante dos problemas, Igual
que loitara nas conservelras
por unha loi aa matemidade lo-

RAS DE VGO, GUERRILLEIRA, MILITANTE COMUNISTA € EXILADA EN CUBA, ONDE SE COMPROMETE CO

TRUNFO DA REVOLUCION. VOLVE AGORA POR VEZ PRIMEIRA A GALIZA, DESDE OUE PARTIRA EN 1944, PA-

RA PARTICIPAR NOS ENCONTROS MULLER £ RETOANO ORGANIZADOS POLA C.1.G.-EMIGRACION. DORA

fon na travesia a Cuba no Mar-
Quds de Comillas. Anles queda
outra imaxe mofo mais difumi-
nada, a visita que le fal a Mana
Arauxo no cércere. "0 consul
cubano axudou a que saira da
caden pero tamén So dixo que
non podia garantic & sua vids.

mendoulie quUe MArcharm &
esi o fixo. Utilizou o8 papeis

do bou Evia.

Maria Arauxo estaba abondo
signiticada como para pasar
& represion fas-
cista. Els e 0 comganeiro,
Anxo Carcafio, eran activos
sindicatistas ¢ militantes comu-
nistas. Despols de Xullo de
1936, Maria Arauxo pasa &
clandestinicade & participa na
guerrilta antifascista para se
convener logo nunha hibd en-
lace dos luxidos, Maria ¢ en-
carcarada @, unha vez libre,
rednese an Vigo cos seus fillos
sen esquecer a vontads de
continuar no activismo contra a
ditadura. “A vida era moi ines-
tadel, moi insegura. Viviamos
nunha casa da héspedes. Ma-
md chegaba da lonxa de ven-
der peixe & ey, que ara moi ca-
tiva, pufalle tixolos quentes
CON XOIMais para que
08 pés” lembra Dora
Volven prander a Maria no
bés e ¢ entdn cando a fuxida
$8 apresanta con urxéncia &
Cuba 6 0 acaido lugar de desti-
no, terra cofiecida onde emi-
grara 9@ nena cos Seus pais

“Fixanme revoluciondris nco-
tando a histdria paricipal

mamd. Cando choga 4 dla mlIu
no Partido Mandsta Cubano, do

que & & logo traballa
activamente nos Comités de
Defensa da Revolucion, As
duas criamos a Federacion de
Muileres Cubana. En Casablan-

ca, onde imos vivir, Maria era

luciondrias, ta

Ce feito canco 8 ditadura dbatis-

tiana intentaron on viirias
pero xida po-

ocasidng foi prote:

los préprios vicifios do balrro®
conta a filla, mentras repite a
adicacion de Mara "ao partido,
Que 5@ reunia na casa, & ao pro-
ces0 revolucionidrno”

“No Partido Comunista Cubano
verte toda a Ansia de loita que
na Galiza non podia ter, A revo-
lucidn significou lograr o que
non pudo conseguir aqu. Asi fol
que sla parscpou en manfiesta-
ciéns contra Batista, nos xuizos
cando prendian 8 revolucionds

PERTENCEY AQ COMITE CENTRAL DO PARTIDO COMUNISTA CUBANO E NESTES MOMENTOS £ A

mmmmm:Awuumumwuwum

s, vendia banos, recollia sina-
furas... ers unha sctivista apai-
xonada®. O retrato que Dora
Carcafio elabora da na: marca o
peddil dunha muller que viviu a
sua milténcia de forma intensa.

“Anta Giron ela ul a rua cun
sil & nha olensiva
contra & vwo\:c-bn matendo &

treiado, detxounos bres’ conta.

ANt

COMO uN epIsOMo Mds da Maria
milicana.

A prépria Maria Arauxo resumi-
ralie & Neira Vilas & sva vida
da mesma manaira que agora

0 83% dos postos 1ecni-
cos estdn
res. Son tamén o 20% dos
clentificos. En politica ocapan

dese lodos os dias. Nnu!rol
alses, non. En paises como
livis ou Peru estase dando

as que mdis sofren a crise e 02
contlitos. En Cuba o aborto &
legal @ gratuito, unha muller
prefiads ten nove consultas

senvolvidos® explica Dora
Carcafo,

Rexeita tamén a idea de que
on Cuba se esié a dar un turis-
mo saxusl orpanizado: “Cando
Cuba se abriu a0 turismo sa-
biamos fiscos pero
era necesdrio correlos porque
$@ trataba dunha entrada Im-
portante para o pais en mo-
mentos Nos que o bloqueo se
recrudecia. Nun primeiro mo-
mento prexudicou &
da con mullares seminuas,
criou ese exterior.
A prostitucion aliminérase e
xurdiy outra nova, s chama-
que non tifa que
ver coa antedar, son as rapa-
zas a0 pé dos hoteis. Deuse

pros!

non o era. De fodas maneiras,
quizais non atendimos eses ris-
cos con premura. Houbo axén-
cias do exterior que explotaron
ese turismo pero, cando nos di-
mos conta, actuamos € modifi-
camos toda a propaganda”. ¢



Maria Aradjo e Dora Carcano (falecida o pasado ano, por certo) estan entre as
fundadoras da Federacion de Mujeres Cubanas que ten como presidenta vitalicia a
Vilma Espin. Maria foi secretaria xeral da Federacion, pertenceu ao comité central
do Partido Comunista durante tres mandatos e recibiu en vida varios galardons. O
mais significativo foi a Orden Ana Betancourt (combatente mambisa durante a
loita independentista) consistente nunha medalla que lle impuxo Fidel Castro,
nun acto solemne, en agosto de 1975. Foi merecente tamén da Medalla de honor
da Federacion de Mujeres Cubanas e a Medalla 28 de septiembre que lle outorgaron
os Comités de Defensa de la Revolucion. Faleceu no seu fogar da Habana o 26 de
decembro de 1989.

EN 1975 FIDEL CASTRO, CONDECORA A MARIA peCHAR X
ARA(JO COA ORDE “ANA BETANCOURT”, M&XIMO

GALARDGN DA FEDERACIGN MULLERES CUBANAS

(FMC), .

Fonte: Neira Vilas, Xosé: Guerrilleiros, Ediciés do

Castro, 1992

Para rematar, reproduzo un fragmento do discurso que Maria Araujo pronunciou
nun Congreso na Casa da Cultura Cubana, ao pouco de regresar a Cuba, recollido
no documento do Consello da Cultura Galega «Duas patrias, unha loita: Maria, A

Guerrilleira», do Album de Mulleres:

“Eu, guerrilleira dos montes de Galicia, como oradora non merezo que se me oid,
pero como loitadora si. Oide na mina voz a voz do pobo espanol, os queixumes das
nais e viuvas. Traio o meu corpo atravesado de feridas que me causaron 0s
falanxistas. Pero por enriba das torturas, das feridas, do que sufrin nos cdrceres,
aqui estou de pé, como estaba en pé nos montes de Galicia, para loitar contra Franco

e a Falanxe.



Teno nos meus ollos a imaxe dos que quedan en Espana loitando, que estdn a mirar
cara aqui, vendo se desde aqui os axudades. E eu digovos, mirade e seguide o exemplo

da muller espariola que soubo perder os seus fillos, pero que soubo seguir loitando.

Eu digovos: Unidevos! Porque sen a union non se pode facer nada. Escapei da Espana
de Franco cun nome suposto de maneira ilegal. E isto é un orgullo para min. Pero 0s
que tenian que entrar en Espania con homes supostos, ocultdndose dos patriotas aos
que teran que render conta por non facer nada aqui, nada polo pobo esparnol, para

eses serd unha vergona...”

E aqui remato, pechando un circulo case maxico pecisamente hoxe, cando se
cumpren 78 anos destas palabras que pronunciou Maria, a Guerrilleira, o 26 de
agosto de 1944.

MARIA ARAUJO, A SEGUNDA POLA ESQUERDA, peCHAR X
XUNTO A DOLORES IBaRRURI (PASIONARIA), ....

Maria Aratijo, a segunda pola esquerda, xunto a

Dolores Ibarruri (Pasionaria), Emilia Gurriaran, mai do

heroe cubano Camilo Cienfuegos; Concha Abad, e

outra persoa sen identificar na Habana en 1964,.

Fonte: Sarabia, Nydia: Perfiles. Mujeres de la Guerra

Civil Espafiola en Cuba, Ediciés do Castro, 2006

Este traballo, preparado para o proxecto Pontevedra-América, unha mirada en feminino
que organizan a Catedra Iberoamericana da USC e a Deputaciéon de Pontevedra, foi feita

publica no Concello de Vilagarcia de Arousa o 26 de agosto de 2022.

Maria Cadaval, Maria Xosé Porteiro, Maria Antonia Pérez e Maria Xosé Rodriguez Galdo.



